
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

1368-сонли гувоҳнома билан давлат 

рўйхатига олинган. 

масъулияти чекланган жамият. 

https://t.me/scienceproblems_uz  

Аннотация. Мақолада микромолиялаштиришнинг илмий-назарий асослари ва дунё бўйлаб 

микромолиявий хизматлар бозорининг шаклланиши ва тараққиётининг ўзига хос хусусиятлари очиб 

берилган. «Grameen Bank»нинг микромолиялаштириш бозоридаги тажрибалари ўрганилган ҳамда 

ривожланиш даражаси паст бўлган, ривожланаётган ва тараққий этган мамлакатлар иқтисодиётида 

микромолиялаштиришнинг роли ёритилган. Тадқиқот натижалари асосида Ўзбекистонда кичик бизнес 

субъектларини микромолиялаштиришни такомиллаштиришга йўналтирилган илмий асосланган 

таклиф-тавсиялар тишлаб чиқилган. 

Аннотация. В статье раскрываются научно-теоретические основы микрофинансирования и 

особенности формирования и развития рынка микрофинансовых услуг по всему миру. Были изучены 

эксперименты «Грамин Банка» на рынке микрофинансирования и освещена роль микрофинансирования 

в экономике развитых, развивающихся и стран с низким уровнем развития. По результатам исследования 

разработаны научно обоснованное предложение и рекомендации, направленное на совершенствования 

микрофинансирования субъектов малого бизнеса в Узбекистане.  

FOREIGN EXPERIENCE OF MICROFINANCE AND ITS ROLE IN SOLVING SOCIAL 

PROBLEMS 

 
Abstract. The article reveals the scientific and theoretical foundations of microfinance and the features of 

the formation and development of the microfinance services market around the world. «Grameen Wapk's» 

experiments in the microfinance market were studied and the role of microfinance in the economies of developed, 

developing and low-level countries was highlighted. Based on the results of the study, a scientifically based 

proposal and recommendations have been developed aimed at improving microfinance for small businesses in 

Uzbekistan 

 Key words: microcredit, microloan, microfinance organizations, poverty, entrepreneurship, small 

Кириш. Жаҳон амалиёти тасдиқлашича, иқтисодий жиҳатдан турли даражада 

тараққий этган мамлакатларда микромолиялаштириш дастурларининг самарали, 

муваффақиятли амалга оширилганлиги ҳамда оширилаётганлиги бўйича кўплаб 

мисоллар мавжуд ва улардан Ўзбекистонда ижтимоий-иқтисодий ислоҳотларнинг ўзига 

хос хусусиятлари ва тадбиркорлик субъектларининг микромолиявий хизматларга 

бўлган эҳтиёжларини ҳисобга олган ҳолда фойдаланиш кичик бизнес субъектларини 

микромолиялаштириш амалиётини такомиллаштириш бўйича амалий тавсияларни 

бера олади. Халқаро амалиётда микромолиявий хизматлар бозори – бу маълум бир 

давлатнинг турли шароитларига мослаштирилган ижтимоий йўналтирилган бизнес 

сифатида намоён бўлади. Жаҳон банкининг маълумотларига кўра, «дунёда 140 

миллиондан ортиқ киши турли хил микромолиявий хизматлардан фойдаланади ва 

микромолия ташкилотларининг умумий портфели 124 миллард АҚШ долларидан ошади» 

[1].  Шу нуқтаи назардан мамлакатда кичик бизнес ва хусусий тадбиркорлик 

фаолиятини янада ривожлантириш, янги иш ўринларини яратиш, камбағалликни 

камайтириш, аҳолининг реал даромадларини оширишда микромолиялаштириш 

амалиётини ривожлантириш ҳозирги куннинг долзарб масалаларидан биридир. 

Адабиётлар таҳлили ва методология. Микромолиялашнинг илмий-назарий 

асослари, микромолиялаштириш бозори инфратузилмасини шакллантириш, аҳолига 

турли молиявий хизматлар кўрсатилишида микромолиялашнинг роли, микромолиявий 

ташкилотлар фаолиятининг ўзига хос хусусиятлари ва микромолиявий хизматлар 

бозоридаги роли Абрамов М.А. [2], Вишняков И.П. [3], Гриб Р.Б. [3], Юнус М. [5], Высоков Д.А. 

[6], Евлахов Ю.С. [7] ва бошқаларнинг илмий ишларида тадқиқ этилган. 

Ўзбекистон Республикасида сўнгги йилларда бозор муносабатларининг янада 

ривожланиши шароитида кредит муносабатлари тизимида микрокредитлашнинг роли, 

кичик бизнес ва хусусий тадбиркорлик субъектларини микромолиялаш амалиёти, 

микромолиявий хизматларни такомиллаштириш йўллари, қишлоқ хўжалиги ишлаб 

чиқарувчиларини микромолиялашнинг методологик асосларини такомиллаштириш 

масалалари иқтисодчи-олимлардан Ваҳобов А.В., Жамолов Х.Н. [8], Таджибаева Д.А. [9],  

Маматов Б.С. [10], Рахмонов И.Х. [11], Муродова Д.Ч. [12] илмий изланишларидан ўрин 

олган.  

Таъкидлаш зарурки, юқоридаги иқтисодчи олимларнинг илмий ишларида, айнан, 

кичик бизнес субъектларини микромолиялаш тизимини ривожлантириш муаммоларини 

ўрганишга кенг эътибор қаратилмаган ҳамда амалдаги меъёрий ҳужжатларнинг кичик 

бизнес субъектларини микромолиялаш тизимини ислоҳ қилиш шароитига мувофиқ 

ўзгариб бориши ушбу соҳада чуқур илмий изланишлар олиб бориш лозимлигидан далолат 

беради. 

Натижалар. Иқтисодий ривожланишнинг паст даражаси (лотин Америкаси, 

Aфрика, Жануби-Шарқий Осиё) билан биргаликда молиявий ва кредит хизматларидан 

четлаштирилган аҳоли қатлами ҳамда камбағал аҳолининг улуши катта бўлган 

мамлакатлар (шуни алоҳида қайд этиш зарурки, «2022 йилда Ўзбекистонда 

камбағаллик даражаси 14 фоизни ташкил қилди» [13] ва бу Ўзбекистонда янги иш 

ўринларини яратиш, кичик тадбиркорлик фаолиятини янада ривожлантириш, 

аҳолининг реал даромадларини ошириш ва камбағаллик даражасини пасайтиришда 

микромолиялаштиришнинг ўзига хос мақомини янада кучайтиради) микромолиявий 

дастурларни амалга оширишда энг катта муваффақиятларга эришдилар. Бинобарин, 

микромолиялаштиришнинг аниқ ижтимоий йўналиши ривожланаётган мамлакатларда 

намоён бўлмоқда, чунки микромолиявий институтлар фаолияти анъанавий молия 

бозорининг тўлиқ эмаслиги ва номукаммаллигини тўлдиради. 

«Микромолиялаштириршнинг энг машҳур тажрибаларидан бири – бу 1976 йилда 

профессор Мухаммад Юнус томонидан дунёдаги энг суст ривожланган 

мамлакатларнинг бирида кам таъминланган (асосан, аёлларни) аҳолининг иқтисодий 

фаоллигини қўллаб-қувватлаш мақсадида бошланган Бангладешнинг Грамин (Grameen 

Bank) лойиҳаси тан олинган» [14]. Бунда микромолиявий дастурларнинг, нафақат, 

иқтисодий, балки ижтимоий мақсадларга эришиш учун аёллар тадбиркорлигини 

қўллаб-қувватлашга йўналтирилганлиги муҳим аҳамиятга эга. Дастлаб, 40 нафар қарз 

олувчининг ҳар бирига 40 АҚШ долларини ҳеч қандай гаров ва кафилларсиз паст фоиз 

ставка билан, лекин бизнес очиш ва уни кенгайтириш шарти билан, қоида тариқасида, 

камбағал оилаларга тақдим этилган ва бу билан Мухаммад Юнус ҳеч нарса йўқотмаган. 

«Менга қарз маблағини олган камбағал оилалар уни ҳеч қачон қайтариб бера олмаслиги 

ҳақида огоҳлантиришди. Бироқ, мен риск қилишга тайёр эдим, дейди у. Энг 

ажабланарлиси шундаки, мен қарз маблағи берган барча оилалар ушбу қарз маблағини 

охирги центигача қайтаришди» [15]. Шуни алоҳида қайд этиш зарурки, Мухаммад 

Юнуснинг ғояси жуда оддий – аҳолининг кам таъминланган қатламларига 

тадбиркорлик ҳисобидан даромадларини шакллантириш учун реал имконият яратиб, 

ўзининг фаровонлик даражасини ошириши мумкин. Бунинг учун дастлабки 

(бошланғич) сармоя (инвестиция) зарур бўлади ва буни, айнан, микромолиялаштириш 

таъминлайди. Бир қарашда, бу оддий ғоя бўлиб, амалиётда ҳаётий ва етарлича яшовчан 

бўлиб чиқди. Мухаммад Юнуснинг лойиҳаси доирасида одамларга тадбиркорлик 

мақсадлари учун 25 АҚШ доллари ҳажмида микроқарзлар берилди ва бизнесни юритиш 

бўйича консультация1 хизматлари кўрсатилган. Биринчи олинган қарз маблағларини ўз 

муддатида қайтарган мижозларга каттароқ миқдорда қарз олиш имконияти яратилган.   

1983 йилга келиб, Grameen Bankда бу борада етарлича тажриба тўпланди ва 

асосан кам таъминланган аҳоли қатламига, айниқса аёлларга микромолиявий ёрдам 

 
1 Лот. consultation – маслаҳат. Мутахассиснинг ёки билимдон, омил кишининг бирор масала бўйича маслаҳати.   



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/3 (3)-2023 йил  

 

57 

кўрсатишга ихтисослашган мустақил банкка айлантириш истиқболи аниқланди. 

«Экспериментал босқичда мижозлар сони дастлаб 100 нафарга ҳам етмаган Grameen 

Bankнинг мижозлар сони 1983 йилга келиб 45 мингдан ортди ва XXI аср бошларида 

Grameen Bank томонидан 4 миллиондан зиёд микрокредитлар берилган» [16]. Шундай 

қилиб, Grameen Bank микромолиялаш соҳасида муваффақиятли бизнес-схема яратишга 

муваффақ бўлди. 

«Бугунги кунда Grameen Bank 1267 та филиали орқали 46 мингдан зиёд аҳоли 

пунктларига хизмат кўрсатмоқда: қарз олувчилар сони 7 миллиондан зиёдни ташкил 

қилиб, унинг 98 фоизи аёллардан иборат; берилган кредитларнинг умумий ҳажми 5,1 

миллиард АҚШ долларидан ошади» [17]. Бангладешдаги кам таъминланган аёлларнинг 

қарийб 75 фоизи турли хилдаги хусусий ташкилотларга аъзо бўлиб, бу ташкилотлар 

уларга қулай ва арзон микромолиявий хизматлардан фойдаланиш имкониятини 

беради. 15 миллионга яқин Бангладеш оилалари микрокредитлар ва бошқа 

микромолиявий хизматлардан фаол фойдаланадилар. Тадқиқотлар кўрсатишича, 

«Бангладешда камбағаллик даражаси умумий пасайишининг 40 фоизи, айнан, 

микромолиялаштириш хизматлари эвазига таъминланган» [18].  

Grameen Bankнинг кам таъминланган ва ижтимоий ҳимояга муҳтож аҳоли 

қатламини фаол ҳаётга жалб қилиш ва тадбиркорлик билан шуғулланишларини 

таъминлаш мақсадида микромолиявий қўллаб-қувватлаш лойиҳасининг 

муваффақияти бошқа мамлакатларда ҳам микромолиялаштиришни ривожлантиришга 

туртки берди (ундади).  

Дунёдаги энг қолоқ ўнта мамлакатдан бири ҳисобланган ва Жанубий-Шарқий 

Осиёдаги энг камбағал мамлакатлардан бири бўлган Индонезияда микромолиявий 

секторни ривожлантириш сиёсати микромолиявий хизматларни ривожлантирадиган 

ва амалга оширадиган расмий банк институтларини давлат томонидан 

рағбатлантиришга асосланган. 1970 йилда Молия вазирлиги давлат тижорат банки 

ҳисобланган  Bank Rakyatга «ўзаро суғурта дастури» доирасида бутун мамлакат бўйлаб 

хизмат кўрсатиш тармоғини шакллантириш ваколатини берди ва буни 3600 та 

минтақавий (ҳудудий) бўлинмалардан иборат «қишлоқ банклари» тармоғини яратиш 

орқали амалга оширди. Bank Rakyatнинг кредит (микроқарзлар) портфели, асосан, 

«қишлоқ банклари»нинг ҳудудий филиаллари томонидан тўпланадиган ихтиёрий 

жамғармалардан шакллантирилади. 

Иқтисодий ривожланиш даражаси энг паст бўлган Лотин Америкаси 

мамлакатларидан бири бўлган Боливиядаги асосий микромолиявий институт 1992 

йилда молиявий операцияларни амалга оширишга киришган BancoSol банк 

ҳисобланади. Бугунги кунда BancoSol банк молиявий ресурсларининг энг муҳим 

манбасини депозитлар ва жамғармаларга жалб қилинган маблағлар ташкил қилади. 

BancoSol банк 26 та ҳудудий (минтақавий) филиалларига эга бўлиб, истеъмолчиларнинг 

70 фоизи аёллардан иборат. Боливия банк қонунчилигининг асосий хусусияти шундаки, 

иқтисодиётнинг энг қуйи сегментларида, шу жумладан микромолиялаштириш соҳасида 

молиявий ва микромолиявий хизматларга бўлган талабни қондиришга қаратилган. 

Африкадаги энг камбағал ва қолоқ мамлакатлардан бири бўлган Ефиопияда 

микромолиялаштириш қишлоқ жойлардаги фермер хўжаликларига ва шаҳардаги кичик 

тадбиркорлик субъектларига микроқарзлар бериш (тақдим этиш) билан 

хусусиятланади. «Бунда бир қарз олувчига бериладиган кредитнинг максимал миқдори 

5000 бир (673 АҚШ доллари) миқдорида белгиланган» [19]. Бир вақтнинг ўзида 

микромолиявий ташкилотлар фаолиятини лицензиялаш, назорат қилиш ва 

ҳуқуқларини чеклаш ишлари, шунингдек микромолиявий секторга чет эл (хорижий) 

молиявий ресурсларини (инвестицияларини) жалб қилиш мамлакат Миллий банки 

томонидан амалга оширилади.   

Сўнгги йилларда иқтисодий жиҳатдан суст ривожланган бир қатор мамлакатлар 

аҳолининг заиф, кам таъминланган ва ижтимоий ҳимояга муҳтож қатламларининг 

ҳаётийлигини таъминлаш ва қўллаб-қувватлашга йўналтирилган микрокредитлаш 

дастурларини ишлаб чиқиш бўйича ўз саъй-ҳаракатлари ва имкониятларини 

бирлаштирмоқда. Monetaire Иттифоқига аъзо бўлган саккизта Африка мамлакати 

(Union Monetaire Quest Africain -  Бенин, Того, Буркина-Фасо, Нигер, Кот-’Ивуар, Сенегал, 

Мали, Гвинея-Биссау) ҳудудий (минтақавий) Марказий банк назорати остида амалга 

оширилаётган микромолиявий ташкилотлар фаолиятини норматив-ҳуқуқий тартибга 

солиш тизимини шакллантириш мақсадида ягона ва умумий ёндашувларни ишлаб 

чиқиш доирасида ўз саъй-ҳаракатларини бирлаштирди. Масалан, қишлоқ жойларда 

ҳаёт кечирувчи камбағал аҳоли қатламларига мўлжалланган микромолиявий 

хизматлар кўрсатувчи махсус дастурлар (CB DIBA-ОNG) амалиётга татбиқ этилди. 

Мазкур дастурлар доирасида микромолиявий хизматларга қўшимча тарзда 

истеъмолчиларнинг молиявий саводхонлигини ошириш тадбирлари ҳам амалга 

оширилади. 

Покистон Республикасида камбағал ва кам таъминланган қишлоқ аҳолисини 

молиявий қўллаб-қувватлаш мақсадида ҳукуматга қарашли бўлмаган «САНГИ» 

Тараққиёт фонди ташкил этилган бўлиб, ушбу фонд қуйидаги услубият асосида 

микромолиявий хизматлар кўрсатади: кредит (ссуда)-жамғарма схемаси бўйича 

ишлайдиган «қишлоқ» ташкилоти шакллантирилади ва унинг фаолияти «САНГИ» 

Тараққиёт фондининг ҳудудий (минтақақий) вакили томонидан тартибга солинади 

(мувофиқлаштирилади); микрокредиларни бошқариш бўйича қўмита ташкил этилади; 

қиймати 90 АҚШ центини ташкил этадиган ва гуруҳнинг барча аъзолари учун мажбурий 

бўлган бадал банк ҳисобрақамига жойлаштирилади; микрокредитлар гуруҳнинг ҳар 

бир аъзосига алоҳида-алоҳида 6 ойдан 24 ойгача 150 АҚШ доллари миқдорида берилади 

(тақдим этилади) ва ушбу кредитлар даромад келтирадиган тадбиркорлик фаолиятини 

амалга ошириш учун мўлжаллангандир.  

Бироқ, 1990 йилларнинг бошларида шу нарса аниқ намоён бўлдики, 

микромолиялаштириш ва микромолиявий дастурлардан суст ривожланган, 

ривожланаётган ва тараққий этган мамлакатларда ҳам кенг кўламда фойдаланилмоқда. 

Микромолиялаштириш ва микромолиявий дастурлар иқтисодий секторнинг тараққиёт 

кўрсаткичлари энг паст бўлган мамлакатлардан ташқарига кенг қулоч ёйиб (чиқиб), 

ҳозирда унинг имкониятларидан аҳолиси ҳалокатли қашшоқлик ва камбағалликдан 

азият чекмайдиган ривожланаётган ва етарлича тараққий этган мамлакатларда ҳам 

жуда фаол фойдаланилмоқда. Масалан, «АҚШда 25 ёшдан 44 ёшгача бўлган, одатда, олий 

маълумотга эга бўлмаган ва бир йиллик оилавий даромади 40 минг долларидан кам 

бўлган (ошмаган) одамлар микромолиявий ташкилотларнинг асосий мижозлари 

ҳисобланади» [20]. Европа Иттифоқи мамлакатларидаги барча микрокредитлар 

портфелининг 70 фоизи бизнес эҳтиёжлари (бизнес ташкил қилиш, тадбиркорликни 

йўлга қўйиш ва ривожлантириш)га тўғри келади. Шу билан бирга, саноати (индустриал) 

ривожланган мамлакатларда микромолиялаштириш бироз ўзгача, бошқача тарздаги 

функцияларни бажармоқда ва ўз бизнесини яратиш учун дастлабки сармоя 

(инвестиция)га эга бўлмаган ҳамда фаолиятини эндигина бошлаётган тадбиркорлар 

учун «ўзига хос пойдевор» сифатида қабул қилинмоқда. Микромолиялаштириш саноати 

(индустрияси)нинг кенг кўламда қулоч ёйиши ва чуқурлашиб бораётганлигини ҳисобга 

олиб, бугунги кунда микромолиялаштиришнинг асосчиси бўлмиш Мухаммад Юнуснинг 

қарашларига, унинг «микромолиялаштириш – бу учинчи дунё мамлакатларининг 

тақдири» [21] каби фикрларига тўлиқ қўшилиш мушкул. Сабаби, ижтимоий 

йўналтирилган бизнес юритиш шакли сифатида микромолиялаштириш ва 

микромолиявий хизматлар сектори бугунги кунда муваффақиятли ривожланмоқда ва 

иқтисодиёти ривожланган мамлакатларда ҳам молиялаштиришнинг бундай шакли 

жадал тараққий этиб бормоқда. 

Тадқиқот натижаларига асосланган ҳолда микромолиялаштиришнинг муҳим 

характерли белгиларини, хусусиятларини ва ижтимоий муаммоларни ҳал этишдаги 

ролинини қуйидагича таснифлаш мумкин: 

 
1-расм. Микромолиялаштиришнинг характерли белгилари ва ижтимоий 

муаммоларни ҳал этишдаги роли2 

Микромолиялаштиришнинг ана шундай муҳим характерли белгилари ва 

хусусиятлари мамлакатимизда камбағаллик даражасини камайтиришда, янги иш 

ўринларини яратишда, кичик бизнес фаолиятини янада ривожлантиришда, аҳолининг 

молиявий ресурслардан фойдаланиш имкониятларини оширишда ҳал қилувчи рол 

ўйнайди. Тадқиқот натижалари кўрсатишича, камбағаллик даражасини камайтириш ва 

ишсизликка қарши кураш воситаси сифатида микромолиявий дастурлар дастлабки 

босқичда учинчи дунё мамлакатларида кенг кўламда намойиш этилган ва амалга 

оширилган. 

Хулоса. Микромолиялаштириш алоҳида тушунча сифатида ва у билан боғлиқ 

иқтисодий муносабатларда ўзининг намоён бўлиш шакллари жиҳатидан турли 

 
2 Тадқиқотчи томонидан ишлаб чиқилган. 

даврларда ва алоҳида мамлакатларда сезиларли даражада фарқ қилади. 

Микромолиялашнинг шаклланиш тарихи шуни кўрсатадики, микромолиявий 

хизматлар аҳолининг банк хизматларидан фойдаланиш имконига эга бўлмаган 

қатламларига, банк инфратузилмаси принципиал жиҳатдан ривожланмаган географик 

минтақаларда, қоида тариқасида, қишлоқ жойларида кўрсатилган. Бундай асосий 

мақсад камбағалларни ижтимоий қўллаб-қувватлаш ва уларни тадбиркорликка, 

бизнесга жалб қилиш орқали улар фаровонлигини яхшилашга қаратилган. Шу нуқтаи 

назардан Ўзбекистонда янги иш ўринларини яратиш, кичик тадбиркорлик фаолиятини 

янада ривожлантириш, аҳолини реал даромадларини ошириш ва камбағаллик 

даражасини пасайтиришда микромолиялаштириш муҳим аҳамият касб этади. 

Сўнгги йилларда мамлакатимизда нобанк кредит ташкилотлари фаолиятини 

ташкил этишнинг қонуний асосларни такомиллаштириш, тижорат банкларини 

микромолиялаштириш жараёнларига жалб қилиш бўйича кўрилаётган чоралар 

республикада микромолиявий хизматлар кўрсатиш ҳажмини етарли даражада 

кенгайтиришга имкон яратди. Бироқ, аҳоли ва тадбиркорлик субъектларининг 

микромолиявий хизматларга ўсиб бораётган эҳтиёжларини қондириш учун 

микрокредит ташкилотларининг ва тижорат банкларининг кредит салоҳиятини 

ошириш зарурлигини кўрсатмоқда. 

Тадқиқот натижалари ва халқаро тажрибалардан келиб чиқиб, мамлакатимизда 

микромолиялаштириш тизимини янада ривожлантириш ва ушбу секторнинг аҳоли 

тадбиркорлигини қўллаб-қувватлашдаги ролини кучайтириш учун: 

биринчидан, кичик бизнес субъектларига тижорат банклари кредитларининг 

маълум бир қисмига Давлат томонидан кафиллик тақдим этилиши зарур. Бундай ҳолат 

ҳудудларнинг инвестициявий салоҳияти ва имкониятларидан келиб чиқиб, 

ривожлантириш бўйича янгича ёндашувларни жорий этишга, кичик тадбиркорлик 

муҳитининг янада яхшиланишига, уларни давлат томонидан фаол молиявий қўллаб-

қувватланишини таъминлашга хизмат қилади; 

иккинчидан, кичик бизнес субъектларига бериладиган микрокредитлар миқдорини 

ошириб бориш билан бирга ушбу микрокредитларнинг ажратилиш жараёнларини тўла 

рақамлаштириш мақсадга мувофиқдир. 

